ՀԻՄՆԱՎՈՐՈՒՄ
«ՀՈԳԵԲՈՒԺԱԿԱՆ ԿԱԶՄԱԿԵՐՊՈՒԹՅՈՒՆՈՒՄ ԳՏՆՎՈՂ ԱՆՁԱՆՑ ՍՆՆԴԻ ՕՐԱԿԱՆ ՄԻՋԻՆ ՉԱՓԱԲԱԺԻՆՆԵՐԸ, ՀԱՆԴԵՐՁԱՆՔԻ ՉԱՓԱԲԱԺԻՆՆԵՐԸ ԵՎ ԴՐԱՆՑ ՇԱՀԱԳՈՐԾՄԱՆ ԺԱՄԿԵՏՆԵՐԸ, ԱՆԿՈՂՆԱՅԻՆ ՈՒ ՀԻԳԻԵՆԻԿ ՊԱՐԱԳԱՆԵՐԻ ՉԱՓԱԲԱԺԻՆՆԵՐԸ ԵՎ ԴՐԱՆՑ ՇԱՀԱԳՈՐԾՄԱՆ ԺԱՄԿԵՏՆԵՐԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 26-Ի N 711-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

 1. Ընթացիկ իրավիճակը և իրավական ակտի ընդունման անհրաժեշտությունը
«Հոգեբուժական կազմակերպությունում գտնվող անձանց սննդի օրական միջին չափաբաժինները, հանդերձանքի չափաբաժինները և դրանց շահագործման ժամկետները, անկողնային ու հիգիենիկ պարագաների չափաբաժինները և դրանց շահագործման ժամկետները սահմանելու և Հայաստանի Հանրապետության կառավարության 2011 թվականի մայիսի 26-ի N 711-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման  նախագծի
(այսուհետ` Նախագիծ) ընդունումը պայմանավորված է «Հոգեբուժական օգնության և սպասարկման մասին» Հայաստանի Հանրապետության օրենքի (այսուհետ` Օրենք) 12-րդ հոդվածի 1-ին մասի 5-րդ կետի պահանջի կատարմամբ, նաև հիմք ընդունելով «Հոգեբուժական օգնության մասին» Հայաստանի Հանրապետության օրենքում փոփոխություն կատարելու մասին Հայաստանի Հանրապետության 2020 թվականի հունիսի 18-ի ՀՕ-346-Ն օրենքի կիրարկումն ապահովող միջոցառումների ցանկի 1-ին կետը և «Նորմատիվ իրավական ակտերի մասին» Հայաստանի Հանրապետության օրենքի 37-րդ հոդվածի 1-ին մասը:  
Ներկայում Հայաստանի Հանրապետության կառավարության 2011 թվականի մայիսի 26-ի N 711-Ն որոշմամբ սահմանված են հոգեբուժական կազմակերպություններում պահվող անձանց սննդի օրական միջին չափաբաժինները, հանդերձանքի չափաբաժինները և դրանց շահագործման ժամկետները, անկողնային ու հիգիենիկ պարագաների չափաբաժինները և դրանց շահագործման ժամկետները, սակայն անհրաժեշտ է ապահովել Օրենքի 12-րդ հոդվածի 1-ին մասի 5-րդ կետի պահանջը, ինչպես նաև վերանայել վերոնշյալ չափաբաժինները և ժամկետները: 
2. Առաջարկվող կարգավորումների բնույթը
Ներկայացված Նախագծով նախատեսվում է ուժը կորցրած ճանաչել Հայաստանի Հանրապետության կառավարության 2011 թվականի մայիսի 26-ի N 711-Ն որոշումը, ինչպես նաև սահմանել հոգեբուժական կազմակերպությունում գտնվող անձանց սննդի օրական միջին չափաբաժինները, հանդերձանքի չափաբաժինները և դրանց շահագործման ժամկետները, անկողնային ու հիգիենիկ պարագաների չափաբաժինները և դրանց շահագործման ժամկետները,  մասնավորապես Նախագծով. 
· վերանայվել են հոգեբուժական կազմակերպություններում պահվող անձանց սննդի օրական միջին չափաբաժինները, ավելացվել է առավել օգտակար սննդամթերքների քանակը` լոբեղեն, բանջարեղեն, թարմ մրգեր, կաթնաշոռ, թթվասեր, պանիր, ձու, նաև սննդակարգում ավելացվել է առողջության համար առավել օգտակար II կարգի ալյուրից պատրաստված հաց.
· նվազեցվել են հանդերձանքի և անկողնային որոշ պարագաների չափաբաժինները` միաժամանակ նվազեցնելով շահագործման ժամկետները (հաշվի առնելով «Հոգեբուժական օգնության և սպասարկման մասին» օրենքի Հավելվածի 8-րդ կետի 1-ին ենթակետով հոգեկան առողջության խնդիր ունեցող անձանց հոգեբուժական կազմակերպություն լիազոր մարմնի սահմանած ցանկին համապատասխան առաջին անհրաժեշտության իրեր և պարագաներ տեղափոխելու իրավունքը).
· հանդերձանքի չափաբաժիններից հանվել է չօգտագործվող աշխատանքային հագուստը և կոշիկը.
· ավելացվել են հիգիենիկ որոշ պարագաների չափաբաժինները: 
3. Նախագծերի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության բժշկական օգնության քաղաքականության վարչության աշխատակիցների կողմից:
4. Ակնկալվող արդյունքը
 Նախագծի ընդունման արդյունքում նախատեսվում է ապահովել Օրենքի  12-րդ հոդվածի 1-ին մասի 5-րդ կետի պահանջը և հստակեցնել հոգեբուժական կազմակերպությունում գտնվող անձանց սննդի օրական միջին չափաբաժինները, հանդերձանքի չափաբաժինները և դրանց շահագործման ժամկետները, անկողնային ու հիգիենիկ պարագաների չափաբաժինները և դրանց շահագործման ժամկետները:
5.  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի վերափոխման ռազմավարություն 2050», «Կառավարության 2021-2026թթ. ծրագիր», ոլորտային և/կամ այլ ռազմավարությունների հետ կապը բացակայում է:
6. Նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
           Նախագծի ընդունմամբ «Դեղերի և բժշկական նշանակության առարկաների և սննդի ծախսեր»-ի մասով  անհրաժեշտ կլինի լրացուցիչ շուրջ  56 մլն ՀՀ դրամ (10% աճ), իսկ «Այլ ծախսեր»-ի մասով՝ շուրջ 50 մլն ՀՀ դրամ, ընդ որում անհրաժեշտ լրացուցիչ գումարը ներառված է ՀՀ 2022 թվականի պետական բյուջետային հայտի նախագծի «Հոգեկան և նարկոլոգիական հիվանդների բժշկական օգնության ծառայություններ» միջոցառման մասով Առողջապահության նախարարության կողմից ներկայացված չափաքանակի մեջ:

